
SEMANA NACIONAL DA LITURGIA (18-22 DE JULHO DE 2016) 

 

LITURGIA DAS HORAS  - SANTIFICAÇÃO DO TEMPO /SANTIFICAÇÃO NO TEMPO 

 

SC. CAP. IV 

IGLH 

 

Estrutura ida vida oração nian nebe Kreda usa  atu tulun ema ida-idak, no mos comunidade 

sarani atu hasanto –an  iha tempo nia laran no mos atu halo tempo ita moris nian sai santo. Ou, 

atu usa buat nebe ita aprende ona iha loron sira nee nia laran,Liturgia das Horas katak hahí 

Maromak,reza ba Maromak,celebra Nai Maromak nia glória iha loron tomak ida nia laran. Louvar 

o Senhor no tempo todo e em todo o tempo. 

Objectivo – Halo loron ida sai santo, nee duni bele karik halo katak tempo oração ida-idak 

corresponde ba horas sira nebe lao iha loron ida nia laran, no considera mos condições de vida 

tempo ohin loron nian liliu hirak nebe dedica sira nia vida ba apostolado (SC,88). 

 

Considerações gerais 

Iha Liturgia das Horas iha liafuan rua nebee merece ita halo consideração balu: Tempo no 

Oração. Tan ita bele dehan katak Liturgia das Horas nee  koalia  kona ba oração iha tempo nia 

laran. 

Tempo – sasukat nebe ita ema usa atu  haré,tetu no sukat  oin sa no wainhira buat ruma 

(ema,animal,matéria,corpo (no sentido físico ou químico) book an husi ponto ida too ponto 

seluk,husi fatin ida too fatin seluk,husi ponto A too ponto B. Nunne ita ema hetan biban ida atu 

fahe tempo nee ba pedaçuk balu ka baluk balu (pedaços,porções,bocados),nebe ita hanaran loro 

matan nakfera (aurora)- kalan,/dader-loraik/, hahú-ramata./ Ciclo de tempo ida nee ita fahe ba 

tinan,fulan,semana,loron,horas,minutos no segundos,desportistas sira fahe tan ba décimas de 

segundo. Nunee ita ema sukat ita nia tempo moris iha rai nee ho valores hirak nee.  Ita halo karik 

conta kona ba ita ida-idak nia tempo moris too ohin loron,hau hanoin ita hetan razão barak iha 

ita nia moris rasik atu fo graça ba Maromak,maibe mos hetan razão barak atu moe iha Maromak 

nia oin,tanba tempo lubuk ida Maromak atu tama mos à rasca. 

Tempo Maromak nian maka ida nebe? Maromak la sukat nia moris iha tempo nia laran,tan 

Maromak hun no rohan la iha,eternamente presente. La iha horiseik no aban ba Maromak. 

Maromak nia tempo maka ohin deit,la iha loron,la iha kalan,la iha hahú,la iha ramata. Maibé atu 

compreende Maromak,ita baseia ba ita nia realidade ema nian atu hatene katak ba Maromak  la 

iha sasukat. Teologia dehan katak ita compreende Maromak nia kbiit hotu liu husi analogia  

humana. 

Maibe,desde que Maromak halo ita moris iha mundo,ita nia tempo cruza malu ho Maromak 

nian. Ita nia finitude nee hasoru malu ho Maromak Nia absoluto, infinitude,no hahú momento 

neba, Maromak halo ita moris iha nia kbiit nia laran. 

Oração- Hasoru malu ida nee entre Maromak ho ita ema,implica comunicação e relacionamento 

nebe hamosu diálogo ida. Diálogo ida nee maka ita hanaran oração. Husi oração,ita ema 

hanai,hahi,no koalia ho Maromak,koalia ba Maromak kona ba ita an no kona ba mundo. Maibé 

mos liu husi oração, Nai Maroamk interpela ita ema,halo ita ema ema hola consciência katak ita 

ema Nai Maromak nia ilas rasik,Nia ita nia Maromak,ita ,Nia Povo,moris iha mundo nee atu hahí 

no fo hatene nia naran ba critura tomak,maibé objectivo final ita ema nian atu sai hanesan 

Maromak ita nia ilas hun. Santo Ireneu dehan  iha ofício ida tempo Natal nian,se  la sala,oficio 

de leituras dia 24 de Dezembro  katak,” Maromamak halo an ba ema atu ita ema sai nuudar 

Maromak”. No San to Agostinho iha comentário ba salmo 85 nia dehan “ iha oração,wainhira ita 

koalai ho Maromak ita labele Haketak nia oan mane husi nia; no wainhira nia oan nia isin lolon 

harohan,nia labele haketak an husi nia ulun,Cristo rasik. Iha oração,Cristo rasik  maka harohan 

mai ita hanesan Nai lúlik; harohan iha ita leet nudar ulun; no ita adora Nia nudar MaromaK (Stº 

Agostinho,comentário aos salmos,CCL,39). 

 

Oração e Oração cristã 

Tuir perspectiva ida nee, Ita bele  dehan katak Oração nee fenómeno universal ida; la iha povo 

ida,la iha cultura ida nebee la halo oração: Oração,sai nudar consequência ida husi hasoru 

malu,comunicação no relacionamento ho Maromak  wainhira ita nia tempo moris hasoru malu 

ho tempo Maromak nian. 

1º Oin sa mosu oração iha Kreda? Wainhira Kreda hahú, ita bele nota curiosidade balu: S. 

Lucas,iha nia Evangelho no Act dos Apóstolos, 1º dehan katak, sira reza,reza bebeik,reza la para, 

reza loron tomak,iha expressão iha lian português nebe dehan,”sempre” assiduamente”,” sem 

interrupção,”em todo o momento”,”dia e “noite”,etc.  Lc,18,1-36- Act 2,42). 

2º reza saída? Ita la hatene,tanba la iha indicação ida concreta kona ba nee. Jesus la husik 

manual ida oração nian ou devocionário ida atu nia escolante sira tuir. Buat nebe ita hatene 

maka nia” Ami aman oan nee”,no Act dos Apóstolos koalia kona  ba reunião ida nebe hanaran 

fracção do pão (confraternização ka eucaristia?). Buat nebe Jesus recomenda maka buka bebeik 

halo oração,labele kole reza. Primeiras Comunidades Sira halibur hamutuk bebeik hodi reza no 

fahe pão ba malu. Carácter eucaristia nian ba reunião hirak nee só depois S. Justino maka fo 

naroman completo kona ba reunião hirak nee katak nee eEucaristia,tan sira fahe no han sira nia 

Nai nia isin no ran. 

3º Wainhira maka reza? Ita bele dehan katak  TEMPO  nee, maka hahú sai critério base ida atu 

comunidade primitiva  sarani estabelece dinamismos e rituais de oração. Tan biar Jesus la husik 

manual de oração maibé sira haré tuir Jesus nia ain fatin hodI haré Wainhira maka Jesus reza ho 

comunidade,para além de halo nia oração pessoal no privada. Jesus,kala hanesan Judeu,reza 

tuir Judeu sira nia oração,reza salmos no comenta lei no profeta sira.  

Wainhira maka Judeu sira reza? IHa livro Daniel nian ita hetan indicação katak reza dala tolu 

loron ida (Da,6,11)- iha horas sa ita la hatene. Wainhira liurai Dario nia soldado sira ba kaer 

nia,nia reza hela. Iha Lc,1,8-10 “Estando Zacarias no exercício da ordem da sua turma,coube-lhe 

segundo o costume sacerdotal,entrar no santuário do Senhor para queimar o incenso¸o povo 

estava da parte de fora em oração”… Povo reza hamutuk,iha horas próprio ida atu sunu 

incenso,e iha responsáveis atu sunu incenso iha horas  ida nee. Sunu incenso kala loraik,la 

hatene. Baseia deit ba salmo nebe  dehan “Hau hasae hau lian ba Ita Boot Nai,hanesan incenso 

loraik nian” ita bele deduz katak Zacarias halao nia serviço sunu incenso nee iha loraik ka kalan 

tan. 

4º - reza oin sa? Tuir nafatin Jesus nia ain fatin,reza tuir tradição Judaica,katak lê no hananu 

salmos no comenta e reflecte profetas sira 

Se ita bele hasai conclusão ida ita bele dehan Oração cristã mosu tan: 

1º - sira hirak tuir Jesus nia ain fatin nee,nudar comunidade,  sente katak oração nee importante 

teb-tebes ba sira nia moris nudar comunidade foun ida. Mai husi Judaismo maibe buka marka 

nia identidade própria,halibus iha Jesus,o Cristo nia naran 

2º - biar fofoun la ahtene atu reza saída no oin sa,importante reza bebeik. Perseverança ba 

atitude oração 

3º- importante laos repete liafuan maibe rai nafatin disposição atu reza 

4º - reza tuir  oração nebe Mestre usa         

5º- reza tuir  tempo nebe Mestre reza. (Estudioso  balu dehan katak talvez iha Cristo nia tempo 

Oração laos ona dala tolu loron ida, hanesan iha Daniel nia tempo maibe dala rua deit 

seguramente dader no loraik). 

 

Estrutura Liturgia das horas 

Ida nebe fofun hari estrutura liturgia das horas,katak halo oração tuir tempo forte loron ida 

nian,maka 

1º- S. Clemente de Alexandria,bispo cidade boot ida nian,Constantinopla;haré ema nia vida iha 

cidade, tenta estrutura ema nia vida ba Maromak tuir dinamismo loron ida serviço nian iha 

cidade no mos iha vila. Wainhira maka ema hahú book an,wainhira maka vida bele kaman 

uitoan,wainhira maka hader,wainhira maka toba no nia dehan katak sarani sira tenki reza 

bebeik; então nia estbelece momento lima ba oração iha loron ida hanesan tempo obrigatório. 

Dader,Tercia,Sexta e Noa,molok atu toba, no molok atu hola ai-han sira; 

 2º Tertuliano fali mai dehan katak Tercia,Sexta ho Noa laos obrigatório,maibé obrigatório maka 

dader, loraik no vigilia ba festa sira.  

3º S. Bento mai tau nain rua hamutuk hafoin sei  tau tan horas balu. S. Bento iha nia regra ba 

Monge sira dehan katak hirak nee sei santifica sira loron ho oração obrigatório iha tempo 

hanesan : dader,Tércia,Sexta,Noa,Vésperas,hafoin acrescenta tan hora  de prima (oficio de 

leituras ohin loron nian),no vigilia kalan,kalan,laos deit iha festa boot sira. 

Nee duni hahu S. Bento nia tempo,santificação do tempo nee iha modelo rua- oficio catedral 

nebe bispo ho nia presbitério reza iha Catedral,inclui laudes,vésperas,no sábado ho  iha festa 

reza vigília. Ofício Monástico tuir regra nebé S. Bento estabelece nudar temi ona. 

 Semana ida tenki reza 150 salmos nee hotu. (Vicissitudes),Breviário e decadência da Liturgia das 

horas- lakon nia carácter de oração comunitária atu sai deit oração clerical) 

 

Vat. II –Sacrossanctum Concilium, cap IV 

SC dedica cap ida tomak ba deit Liturgia das horas. No buat nebe SC hakarak sublinha liu maka 

Teologia da Oração das Horas,aspectos pastorais( santificaçãodo tempo),normas ba reforma 

liturgia das horas nian,valor espiritual, obrigação  reza Liturgia da Horas no recitação comunitária

         

Caracteristicas principais 

Sei conserva estrutura vida monástica nian- Oração dader-laudes; oração loraik-vésperas: rua 

nee maka principal liu;  

Hafoin Matinas, laos atu reza iha hora fixa  ida durante loron nee, maibe bele reza iha naran 

horas ida; ohin loron hanaran Ofício de leituras. Hora intermédia (tércia,sexta e noa),obrigatório 

ba hirak  nebé reza ho coro (vida comtempletiva); hirak seluk reza deit ida,(entre tolu nee hili 

ida),Vésperas e Completas. Hanaran liturgia das horas,tan nia natureza nee husu duni atu 

celebra oração hirak nee iha tempo próprio loron ida nian; la hanaran ofício divino tan ofício 

hot-hotu mesak divino,la hanaran ona breviário tan nee laos compendio badak de oração atu 

reza iha loron ida nia laran. 

SC hakarak mos recupera liturgia das Horas hanesan oração comunitária e laos deit oração 

privada 

-Natureza e espírito horas ida-idak nian( Sc. 89) 

-Se maka iha obrigação atu reza (Sc. 95-96,98) (Ritual de Ordenação díacono sira nian) 

-Reza oin sa no iha nebe (SC,90,91,99) 

- Nai lúlik sira nia obrigação ba sarani sira sira kona ba  atu hanorin reza liturgia das horas (SC. 

100) 

 

Forma de execução dos Salmos:  

Proclamação lenta – leitor ida proclama salmo ho lian calmo. Comuinidade rona no medita 

Proclamação responsorial – Solista ka coro canta salmo ida,membros sira seluk rona no mos 

bele intervém ho aclamação ida hanesan iha salmo responsorial 

Recitação ou canto a dois coros (ex sl. 99) 

Canto himnico em uníssono- Ema hotu canta dala ida 

Diálogo entre solista e assembleia,ou entre solista,coro e assembleia 

Documento IGLH  naroman tomak atu compreende significaro liturgia das Horas nian iha sarani 

sira nia moris. Lê,haklean ba,moris ba no saai santo lor-loron (ámen-Aleluia) 

 

OBRIGADO WAIN BA ATENÇÃO 

BAUCAU,13 DE JULHO DE 2016- 

D. Basilio do Nascimento 

Bispo de Baucau 

 

 


